Лингвистик һабантуй
Маҡсат: - Уҡыусыларҙың лексика буйынса алған белемдәрен ҡыҫҡаса ҡабатлау, системаға килтереү;

· Башҡорт халҡының йола байрамдары менән таныштырыу; Һүҙ байлығын, фекерләү кеүәһен арттырыу;

· Тыуған илгә, туған телгә һөйөү тәрбиәләү.

Ойоштороу мәле:

    Кем ярата сәйәхәтте,

    Әйҙәгеҙ минең менән.

Мин алыҫ-алыҫ бер ерҙә

Тылсымлы урын беләм.

      Барып еткән һәр кешене

       Унда көтә ҙур бүләк.

        Мин барайым юл өйрәтеп,

         Һеҙгә уңыштар теләп.

--Һаумыһығыҙ, балалар! Бөгөн мин һеҙҙе һабантуй байрамына саҡырмаҡсымын. 

Әйҙәгеҙ башта иҫкә төшөрөп китәйек, һабантуй ниндәй байрам ул?

Унда ниндәй ярыштар үткәрелә?

-Дөрөҫ, ә беҙ был байрамды ҡыш көнө һәм лингвистик һабантуй итеп үткәрербеҙ. 
Бөгөнгө яыштарҙа, өс команда ярышасаҡ – 4 а, б, в кластары командалары.

Эштәрҙе баһалаусы жюрилар…

Ярыштар.

1. Ат сабышы. ( Һүҙҙәрҙә йәшеренгән аттарҙы табырға)

( Атай

  Олатай

 Ҡарағат

Батша

Аманат 

Аҡбуҙат)

2. һыулы күнәктәр менән ярышыу. (Шаян һорауҙарға яуаптар биреү)

-Утыҙ я яҙыуынан нимә килеп сыға? (зоя)
Кешелә - бар, хайуанда – юҡ, күлдә - бар, йылғала – юҡ. ( “К” хәрефе)
Өфө уртаһанда нимә тора? (“Ф” хәрефе)
Һиндә лә бар, миндә лә бар, ҡыҙҙа ла бар, малайҙа ла бар. Нимә ул? (Исем)
Бер тауыҡ – тауыҡ, ике тауыҡ – нимә була? (Тауыҡтар)
Ниндәй һауыттан эсеп булмай? (Буш һауыттан)
Йылға, күлдәр ҡайҙа ҡоро була? (Картала)
Донъяла нимә тамырһыҙ үҫә? (Таш, кеше)
Ҡайһы ай календарҙа юҡ? (Күктәге ай)
Кем ике мәртәбә донъяға килә? (Себеш)
3. Йүгереүселәр ярышы. (Ребустар сисеү) (Баш, алмағас, ҡалаҡ, күл, бүре, алтын)
4. Көршәк ватыу. (Башҡортостан һүҙендә ниндәй һүҙҙәр йәшеренгән)

5. Эстафета. (Беренсе команда әйткән һүҙ ниндәй хәрефкә бөтә, икенсе команда әйтәсәк һүҙ шундай хәрефкә башланырға тейеш.

Мәҫәлән: Ярыш-шар-ракета-алма..)

6. Йомортҡалы ҡалаҡ менән йүгереү. (“Хикмәтле һандар” аҫтында ниндәй мәҡәл йәшеренгән?) (Дуҫтың дуҫ икәне бәлә килгәндә беленә.)
7. Тоҡ кейеп йүгереү. (Берелгән һүҙҙәр теҙмәһендә артыҡ һүҙҙе табырға.) (Алма, аҡҡош, олатай)

8. Милли көрәш. ( Һәр командаға бирелгән мәҡәлдәрҙәге һүҙҙәрҙе дөрөҫ тәртиптә яҙырға.)


Һабантуйҙы ябыу. 

Ярыштарыбыҙ тамам, Һабантуйыбыҙҙы йомғаҡлар өсөн һүҙҙе жюри ағзаларына бирәбеҙ.

(Һәр ярыш буйынса йомғаҡ яһау. Мәрәйҙәрҙе һанау. Һәр командаға ҡарата теләктәр. Еңеүселәрҙе билдәләү.)

     Ошоноң менән беҙҙең ярыш тамам, Һау булығыҙ!

